
Zinegoak. Maiatzak 30, larunbata, 
18:00h, Gurarin, Zinegoak LGTBIQA+ 
Nazioarteko Zinema eta Arte Eszenikoen 
Jaialdiaren film laburrak. Sarrera dohainik.

Dantza. Ekainak 6, larunbata, 20:00h, 
Muxikebarrin, “La ira neumática”, Zauriak 
Miazkatu Kultur Elkartearekin eta Izaro 
Ieregirekin. 12 €.

2026

@GetxoUdala
#GetxoBiziEzazu

* ETS, Celtas Cortos eta 
Dulce Pontes 42. Getxo 
Folk jaialdian izango 
dira (4. or.)

Datorren ekainaren 7ra arte egingo 
da Getxoko gazteek, ZEUGAZ pla-
taformaren bidez, aurtengo Gau 
Beltz Gaztearen kultur progra-
mazioa osatuko duten proiektuak 
bozkatzeko aukera izango duten 
parte-hartze prozesuaren bigarren 
fasea. Ekimen honetan Getxon 
erroldatuta dauden 16 eta 34 urte 
bitarteko pertsonek parte hartu 
ahal izango dute, hau da, proiek-
tuak aurkezteko lehen fasean par-
te hartu zuen kolektibo berak. Fase 
horretan 12 proposamen jaso ziren, 
eta Getxo Kulturako teknikariek 
berrikusi eta optimizatu ondoren, 
zazpi proposamenetan bildu dira.

Bigarren fase honetan bozkatu ahal 
izango diren jarduerak formatu eta 
publiko anitzeko irizpideen ara-
bera aukeratu dira, eta haur, gazte 
eta helduetatik hasi eta parte-har-
tze aktiboko ekimenetaraino doa-
zen proposamenak barne hartzen 
dituzte. Halaber, Gau Beltzaren 
espiritu tradizionalarekin duen 
lotura eta euskal mitologiarekin, 
musika tradizionalarekin eta me-
moria kolektiboarekin duen lotura 
baloratu dira. Beste irizpide batzuk 
izan dira kultura eta kultura arteko 
aniztasuna, bideragarritasun tek-
nikoa eta aurrekontua, eta proiek-
tuek udalerriko hainbat lekutan 
garatzeko duten gaitasuna.

Proposamen horiek berrikusi on-
doren, oraingoan gazteek Arimen 
kalejirak bezalako aukerak boz-
katu ahal izango dituzte. Adin 
guztietako jendearentzako bi des-
file izango dira, eta Getxoko kale 
nagusiak zeharkatuko dituzte, 
instrumentu tradizionalekin eta 
ekitaldi txikiekin animatuta, ibil-
bide bakoitzaren amaieran.

Bestalde, Neonezko gaua proposa-
menak gaueko jaialdi baten aldeko 
apustua egiten du Muxikebarrin. 
Musika talde lokalen emanaldiak 

izango dira, non neoizko argiak 
erabiliko diren eta koreografiak 
eta magia zenbakiak egongo diren, 
besteak beste.

Izaera ludikoko beste proposa-
men batzuk ere aurkeztu dira, hala 
nola Beldurrezko galeriak, Punta 
Begoñako Galerietan garatuko li-
tzatekeen jarduera, horretarako 
bereizgarri diren emakumezko eta 

gizonezko aktoreen parte hartzea-
rekin, eta bertan hainbat kontaki-
zun antzeztuko dira.

Muxikebarri Ez irten antzokitik! 
antzezlanaren agertokia izango li-
tzateke, adin nagusikoentzako bel-
durrezko esperientzia murgiltzai-
lea. Ikara eta esperientzia sentsorial 
beldurgarrien segida bat, publikoa-
rekin elkarreraginean arituko den 

Gazteek Gau Beltz Gaztearen kultur programaziorako aukeratutako 
zazpi proposamenak bozkatu ahal izango dituzte

Getxo irudiz beteko Getxophotoren 20. urteurrena dela eta
Asteburu honetan hasiko da Getxophoto-Nazioarteko Irudi 
Jaialdia, eta, RESET leloarekin, bere hogeigarren urteurrena 
ospatuko du ekainaren 21era arte. Argazkigintzako 
ikasleen topaketak, Portu Zaharreko Sirenoa-ri agurra, 
Punta Begoñako Galerietako Itxialdia 13 elkarrizketak edo 

Algortako Merkatuko 20. urteurreneko festa dira, besteak 
beste, asteburu honetarako erakusketa guneetara egindako 
bisitekin batera egingo diren jardueretako batzuk. Parte 
hartzen duten artistei buruzko informazio guztia eta 
jardueretarako erreserba www.getxophoto.com webgunean.

aktore talde baten eskutik.

Hildakoen eta munduen gaua fa-
milientzako kulturarteko proiektua 
da, Mexikoko Hildakoen Eguna 
eta Getxon dauden munduko beste 
tradizio batzuk uztartzen dituena.

Itzalen ihesgela da proposamenak 
gaikako escape-room bat proposa-
tzen du, adin tarte desberdinetara 
egokitutako hainbat paserekin, 
misterioa, suspensea eta puzzle 
sortzaileak gaitzat hartuta, hori 
guztia Utopian espazioko inter-
prete talde batek gidatuta.

Azkenik, El orígen de Gau Beltza 
familia kaleko programazio bat da, 
eta Getxoko auzo guztietako pla-
zetara mozorro tailerrak eramango 
ditu, material birziklatuarekin eta 
formatu txikiko musika jarduere-
kin.

https://zeugaz.getxo.eus/ plata-
forma digitalean proposamen bat 
bozkatu ahal izango da eta emai-
tzak irailean jakinaraziko dira.

kazio Sailak kaleratutako argitalpena 
da eta horretan udalari eta tokiko bi-
zitzari lotutako albisteak eta informa-
zioak agertzen dira astero.

Getxoberri

Maiatzaren 30etik ekainaren 
22ra aurkeztu ahal izango 
dira 2026ko enpresentzako 
laguntzak jasotzeko eskae-
rak, eta Udalak, Sustapen 
Ekonomikoaren arloaren 
bidez, 95.550 euro bideratu 
ditu horietara aurten. 

1. ildoa: profesionalen eta 
enpresen berrikuntza bul-
tzatzeko laguntzak (37.800 
euro). Negozio-lerro be-
rriak, produktu edo zerbi-
tzu berriak, merkaturatzeko 
eta eraldaketa digitalerako 
modu berriak merkatura-
tzea. 

2. ildoa: turismo arloko 
profesionalei eta enpresei 
zuzendutako jarduera tu-
ristiko bermatuak abian 
jartzeko laguntzak (57.750 
euro). Helburua da enpresek 
zerbitzu, jarduera eta/edo 

Getxoko enpresentzako dirulaguntzak

BizkaiTaxik 
WhatsApp eta 

laguntzaile 
birtual bat ditu

Tokiko 
negozioen online 

presentziari 
babesa

Bisita Rafael Álvarezi bere 100 urtebetetzeagatik

Ekainaren 1ean hasiko da TAO Ereagan eta 
Portu Zaharrean

Amaia Aguirre alkateak eta Carmen Díaz Gizarte Kohesioko 
zinegotziak Rafael Álvarez Hernández bisitatu zuten astelehenean, 
hilak 25, 100 urte bete zituela eta, egun bizi den egoitzan. 
Salamancan jaioa, 40 urtez izan da udalerriko auzokidea. Seme 
baten eta alaba baten aita izan da, eta, gainera, bi biloba eta 
birbiloba bat ditu. Agintariek ohiko Aixerrotaren oroigarria eta lore 
sorta bat eman zizkioten gizonari.   

Datorren astelehenean, ekainak 1, TAO sartuko da indarrean 
Ereagako hondartzaren eta Portu Zaharraren inguruan (5. gunea), 
hondartza-denboraldiaren hasierarekin batera eta Aparkaldi Arautuko 
Zerbitzuaren Udal Ordenantzak ezartzen duenarekin bat etorriz. TAO 
irailaren 30era arte egongo da martxan gune horretan, eta ordutegia 
10:00etatik 20:00etara izango da, etenik gabe, astelehenetik igandera, 
jaiegunak barne. 5. gunerako tarifa espezifikoa honako hau da: 0tik 
16 minutura (barne), 0,20 euro; eta 16. minututik aurrera eta 600 
minutura arte (barne), 0,0125 euro zati horretako minutu bakoitzeko, 
0,05 euroko multiploetan, egunean 7,50 euro gehienez (0,75 euro 
ordu batengatik). Aparkatzeko baimena duten 5. zonako egoiliarrek, 
Ur Partzuergoa Portu Zaharreko zabalgunean egiten ari den obrak 
direla eta, 1. edo 5. zonan aparkatzeko aukera dute.

BizkaiTaxi Getxoko taxilarien 
elkarteak Whatsapp aplika-
zioa (94 491 53 53) eta telefo-
no laguntzaile birtual berri 
bat jarri ditu bere zerbitzuak 
eskatzeko eta erreserbatzeko. 
Horrela, abangoardiarekiko 
eta udalerriko bizilagunen 
erosotasunarekiko konpromi-
soa indartzen du, bere arreta 
kanalak berrituz. Tresna digi-
tal horiek berehalako eta itxa-
ronaldirik gabeko kudeaketa 
ahalbidetuko dute.

Getxo Enpresak lanean ja-
rraitzen du negozio eta salto-
ki txikietan online presentzia 
bultzatzeko. Alde batetik, 
Presentzia Digitaleko doako 
aholkularitza zerbitzua ema-
ten du, hura aztertzeko eta 
indarguneak eta egokitu-
tako hobekuntza ekintzen 
eta praktiken proposamenak 
jasotzen dituen txosten bat 
egiteko. Bestalde, akordioak 
sinatu ditu kolektiboko kide 
diren hiru aholkularirekin, 
negozioek beren zerbitzuak 
lehentasunezko baldintzetan 
eta ekonomikoki onuraga-
rriak diren baldintzetan esku-
ratu ahal izan ditzaten.

Gainera, Getxoko 250 negozio 
txikik baino gehiagok par-
te hartzen dute Gertuappen, 
ikusgarritasun handiagoa 
lortzeko plataforma komert-
zialean, eta horrek bisitak eta 
salmentak dakartza. Appa-
ren deskargak %19 hazi dira; 
saltokietara egindako bisiten 
kopurua, %24,5; eta zozkete-
tan eta sustapenetan izandako 
parte-hartzea, %4,6.

produktu berritzaileak, erre-
gularrak eta kalitatezkoak 
garatzea eta abian jartzea, 
merkaturatzeak (zuzene-
koak eta zeharkakoak) Ge-
txoko turismo-enpresa guz-
tiei mesede egiten badie. 

Elisabete Basáñez eta Juan-
ma González, Ekonomia 
Sustapeneko zinegotziek 
adierazi dutenez, “laguntza 
horiek bultzada gehigarria dira 
Udalarentzat, Getxoko enpre-
sen berrikuntza eta udalerriko 
turismo-eskaintza indartzeko”. 

Saio informatiboa
Ekainaren 2an, asteartean, 
informazio saio bat egongo 
da 1. ildoaren zalantzak ar-
gitzeko, eta ekainaren 4an, 
osteguna, 2. ildoarenak. Biak 
Getxo Elkartegian (Ogoño 
1, Areeta) izango dira, Eko-
nomia Sustapenaren arloan, 
14:00etan. 

Informazio gehiago hemen: 
https://labur.eus/yn8wgyi6 

MAIATZAK 28 OSTEGUNA

Getxophoto. Erakusketa. Algor-
tako Azokan, “Inventarium”,  ar-
gazkiak, Kartelak… Getxophotoren 
historiari buruz. Ekainaren 21era 
arte. MAPS. 15:30ean, Romo Kultur 
Etxean, argazkigintzako ikasleen to-
paketa.  www.getxophoto.com 

Aurkezpen literariora. 19:00etan, 
Villamonteko Kultur Etxean, “Erran-
te”, Aurora Vélez egilearekin.

Zinemabarri. 19:00etan, Muxike-
barrin, Celine Song-aren “Mate-
rialistas” (AJB). 12 urtetik aurrera. 
3,50 euro.

Hartu eta eman! Diálogos en fa-
milia. 17:00etatik 19:00etara, Tiki-
Toki Zentroan. Lehen jarduera 3-6 
urte bitarteko haurrentzat eta haien 
familientzat, jolasteko eta esperi-
mentatzeko. Doakoa, elebidun. Ize-
nematea/Informazioa: 944444249/ 
gurasoeskolakgetxo@gmail.com . 
Udalak antolatuta.

MAIATZAK 29 OSTIRALA 

Getxophoto. MAPS. 10:30ean, 
Romo Kultur Etxean, argazkigin-
tzako ikasleen topaketa. Opening 
01. Algortako erdigunetik ibilbidea. 
Irteera 19:00etan Zabalatik. Agurra 
Sirenoari. 21:00etan, kalejira Erea-
gako lorategietatik Portu Zaharrera.

Pianoa kalean. 16:00etatik aurre-
ra, Algortako Andrés Isasi Musika 
Eskolako atarian, ikastetxeko pia-
no-ikasleen emanaldiak.

Antzerkia. 20:00etan, Muxikeba-
rrin, “Filtro” (euskaraz), La Drama-
tica Errante eta Sala Verdirekin. 12 
euro. 

Zine Kluba. 20:30ean, Romo Kul-
tur Etxean, Jonás Truebaren “Vol-
veréis”. 7 urtetik aurrera. 3,50 euro. 

MAIATZAK 30 LARUNBATA 

Getxophoto. 13. Itxialdia. 
09:30etik aurrera, Punta Begoñako 
Galerietan. 20 euro. 20 urte jaia. 
19:00etan, Algortako Azokan. 

Getxo Eszena Kalean. Antzerkia. 
18:30ean, Areetako Geltokiko pla-
zan, “J.M. Brutal” (ele bitan), La Pez 
Teatrorekin. 

Kontzertua. 20:00etan, Muxikeba-
rrin, Korrontzi. 8 euro.

Zinegoak LGTBIQA+ Nazioarteko 
Zinema eta Arte Eszenikoen Jaial-
diaren zenbait film laburren proiek-
zioa, 18:00etan, Gurarin. Doako sa-
rrera. Udalak antolatuta. 

MAIATZAK 31 IGANDEA 

Getxophoto. Opening 02. Punta 
Begoñako Galerietan. 11:00etan, 
bisita. 12:30ean, bisita eta perfor-
mance. Izena aldez aurretik eman 
behar da. Irteera: Punta Begoña Ga-
leriak (sarbidea Arriluzetik).

Zinematxiki. 12:00etan, Muxike-
barrin, “Un barco en el jardín”. Adin 
guztientzat. 2,50 euro.

Kristalezko kioskoa. 13:30ean, 
Muxikebarriko aurrealdean, The 
Dirty Gerties taldearen emanaldia. 

Haur ikuskizuna. 18:00etan, Mu-
xikebarrin, “Zimurren artean kon-
tukontari”, La enana naranjarekin. 
6 euro.

Antzerkia. 19:00etan, Romo Kultur 
Etxean, “Café solo”, Gizatiarren an-
tzerki taldearen eskutik.

EKAINAK 1 ASTELEHENA 

Prader Willi Sindromea Jardu-
naldia. 17:00etan, Romo Kultur 
Etxean, profesional eta familien-
tzako topagunea. Antolatzailea: 
ASEBIER-Asociación Euskadi El-
kartea Enfermedades Raras EBH.  
www.asebier.org 

EKAINAK 3 ASTEAZKENA 

Aurkezpen literarioa. 19:00etan, 
Villamonteko Kultur Etxean, “Seis 
lágrimas verdes”, Tomás Aspe egi-
learekin.

EKAINAK 4 OSTEGUNA 

Erakusketa. Romo Kultur Etxean, 
“Desterradas”, Unai Aranzadiren 
argazkiekin. 19:00etan bisita gida-
tua. Hilaren 27ra arte.

Dantza. Getxo Eszena Irekia 
deialdia. 20:00etan, Muxikebarrin, 
“Hitzen artean eta burr ”, Ssask 
Dantza Elkartearekin. 6 euro.

EKAINAK 5 OSTIRALA 

Kontularien kluba. 19:00etan, Vi-
llamonteko Kultur Etxean, ipuinak 
entzun edo kontatu nahi dituzten 
pertsonen bilera (gaztelaniaz).

XLV. BBK Abesbatzen kontzer-
tuak. 19:00etan, Bariko San 
Nikolas parrokian, Leioako Kon-
tserbatorioko Txikien eta Gazteen 
abesbatzak, Lilura Abesbatza (Ge-
txo) eta Coro infantil Las Veredas 
(Madrid).

Dantza. 20:00etan, Muxikebarrin, 
“Euforia”, Cielo Raso konpainiare-
kin. 8 euro.

Getxophoto. Gauekoak. Gidatuta-
ko ibilbidea erakusketa-puntuetan 
zehar (euskaraz). Irteera 21:30ean 
Algortako Azokatik. 5 euro.  
www.getxophoto.com

Bizikleta asteburua Plazaolako 
bide berdera. Familientzat, eus-
karaz komunikatzeko. Informa-
zioa/Izen ematea: 622 433 085  
sendigetxo@gmail.com 

EKAINAK 6 LARUNBATA 

Ingurumen Aretoa. Lankide-
tza tailerra. 10:30-11:45 eta 
12:15-13:30. Ingurumen gaiei 
buruzko murala eskuekin mar-
gotuta. 3 urtetik aurrera. Izena 
aldez aurretik eman behar da.  
www.ingurumenaretoagetxo.eus 

Getxophoto. Asanblea orokorra. 
11:00etan, Punta Begoñako Gale-
rietan. 

Getxo Eszena Kalean. Zirkoa. 
18:30ean, Areetako Geltokiko pla-
zan, “Tenet” (gaztelaniaz), Eunoia 
Kolektivarekin. 

Dantza. Getxo Eszena Irekia 
deialdia. 20:00etan, Muxikebarrin, 
“La ira neumática”, Zauriak Miaz-
katu Kultur Elkartea eta Izaro Iere-
girekin. 12 euro.

EKAINAK 7 IGANDEA 

Getxophoto. Igandeak hondar-
tzatik. Bisita gidatua (gaztelaniaz). 
Irteera 11:30ean, Punta Begoñako 
Galerietatik. 5 euro. Familian. Bisi-
ta gidatua (gaztelaniaz, ahal dela). 
Irteera 12:00etan, Ereagako lorate-
gietatik. 5 euro.  

Kristalezko kioskoa. 13:30ean, 
Muxikebarriren aurrealdean, Moses 
and the tablets taldearen emanal-
dia. 

Haur ikuskizuna. 18:00etan, Mu-
xikebarrin, “Alai familian”, Lasala-
rekin. 6 euro.



La Dramática errantek eta Sala 
Verdik “Filtro” aurkeztuko dute

La Pez Teatrok “J.M. Brutal” 
aurkeztuko du Areetan

Tradizioa eta folklorea eskutik 
Korrontziren ikuskizunean

“Hitzen artean 
eta burr ”

Muxikebarrin, ostiralean, maia-
tzaren 29an, Filtro obra antzez-
tuko da. La Dramática Errante 
Bilboko konpainia ospetsuaren 
eta Montevideoko (Uruguai) Sala 
Verdi antzokiaren arteko nazioar-
teko koprodukziotik sortutako 
antzezlan dokumental handinahi 
eta zirraragarria da. Ikuskizuna 
20:00etan hasiko da eta sarreraren 
prezioa 12 eurokoa da.

Historiak 1994. urtera garamatza, 
milaka pertsona Montevideoko ka-
leetara atera zirenean ETA talde te-
rroristako hiru kideren estradizioa 
geldiarazteko, Uruguaik baimendu 
baitzuen talde hori lekualdatzea.

Larunbatean, maiatzak 30, Ko-
rrontziren Mundua dantzan ikus-
kizuna Muxikebarrira iritsiko da. 
20:00etatik aurrera, Agus Baran-
diaran trikitilari eta taldearen sor-
tzailea igoko da oholtzara, euskal 
dantza talde hauetako dantzarie-

“Zimurren artean kontukontari”, haurrentzako 
antzerkia, txotxongiloak eta zuzeneko musika

Haur abesbatzen kontzertua Bariko San Nikolasen

Badator folk zelta sutsuena The Derty Gerties 
taldearekin “Kristalezko Kioskoan”

Maiatzaren 31n, igandea, 18:00etan, La enana naranja konpainiak txotxon-
gilo antzerki eta zuzeneko musika ikuskizuna eskainiko du Muxikebarrin, 
Zimurren artean kontukontari. Ama (Ma) oso lanpetuta dagoenean has-
ten da istorioa, eta haurrak (Nanu eta Granu) aitona Peioren etxean uztea 
erabakitzen du. Errutina erabat aldatzen da bere Kanuto zakur bihurriak 
etxean barrena husma egiten duenean eta altxor bat aurkitzen duenean: 
aitonaren txapela zaharra, oroitzapenez eta jakinduriaz betetako jantzi 
magikoa. Gure adinekoen memoriari omenaldi samurra.

Datorren ostiralean, ekainak 5, eta BBK 2026 udaberriko kontzertu koralen 
programazioaren barruan, Algortako Bariko San Nikolas parrokiak ahots 
zurien lau formazioren errezitaldia hartuko du. 19:00etatik aurrera, doako 
sarrerarekin, Leioako Kontserbatorioko Lilura abesbatza eta Madrileko Las 
Veredas haur abesbatza ospetsua arituko dira. Guztiek askotariko erreper-
torioa eskainiko dute, bai a capella, bai instrumentuek lagunduta.

The Derty Gerties, Errioxako Jatorri Deitura duen energia handiko folk mu-
sika zelta eta irlandarreko bandak kontzertua eskainiko du igandean, hi-
lak 31, 13:30ean, Muxikebarriren aurrealdean, Kristalezko Kioskoaren pro-
gramazioaren barruan. Taldea Irlandako eta Erresuma Batuko nazioarteko 
musikariek eta Espainiako kideek osatzen dute, guztiak Logroñon bizi 
direnak. Bere kontzertuen ezaugarri nagusiak intentsitate handia, alaita-
suna eta publikoarekiko lotura handia dira. Bertsio eta abesti herrikoiez 
gain, abesti propioak ere interpretatzen dituzte.

Areetako Geltokiko plazan 
J.M. Brutal ikuskizuna izango 
da larunbat honetan, hilak 30, 
18:30ean, La Pez Teatro kon-
painiaren eskutik eta Getxo 
Eszena Kalean programaren 
barruan.

Getxoko Ssask Dantza Elkarteak 
ekainaren 4an, osteguna, Muxike-
barrin, Hitzen artean eta burr  dan-
tza garaikideko ikuskizuna aur-
keztuko du. Getxo Eszena Irekia 
deialdiaren barruan Getxo Kultu-
rak hautatutako proposamena da, 
Getxoko sortzaileek sustatutako 
edo egindako arte eszenikoen eta 
musikaren proiektuen erakusketa 
sustatu, babestu eta ikusarazteko. 
Gorputzaren eta objektuen bidez 
barne mundua esploratzen du-
ten bi pieza dira. Sortzaileak eta 
antzezleak Idoia Rouco eta Isabel 
Lobo dira, Carla Roisínen poesia-
rekin eta Mikel Izarraren soinu-
-espazioarekin.

Kale muntaia elebidun honen ar-
gumentua Joxe Mari Brutal Geta-
riako izozkigile samurraren isto-
rio sinestezinaren ingurukoa da, 
11 egunez Bigarren Mundu Gerra 
gelditzea lortu baitzuen, bere iru-
dimena, inozentzia eta izozkiak 
bakarrik erabiliz.

Amets egiten, jolasten eta asma-
tzen jarraitzearen garrantziaren 
oda da, furgoneta eta izozki-or-
ga sormena pizteko ibilgailu gisa 
erabiliz. Protagonistak bertaratu-
takoak eraldatuko ditu, ikusle soil 
izatetik konplize aktibo izatera 
pasatuko baitira.

kin batera: Oinkari (Villabona), 
Itxas Argia (Getxo), Iratxo Gorria 
(Urduliz), Meñakoz (Sopela) eta 
Otxandategi (Berango).

Korrontziren 10. urteurrena ospa-
tzen duen proiektu honek euskal 
dantza eta musika tradizionala 
uztartzen ditu. 

Ikuskizunerako sarrerak 8 euro 
balio du.



ETS, Celtas Cortos eta Dulce Pontes dira Getxo Folk jaialdiaren  
42. ediziorako baieztatu diren lehen izenak

Irailaren 9tik 13ra ospatuko da Getxo Folk 
jaialdia, aurten 42. edizioa beteko duena. Ara-
bako ETS banda, Valladolideko Certas Cortos 
eta Portugalgo Dulce Pontes dira emanaldien 
kartelerako baieztatu diren lehen izenak.

Ohi bezala, kontzertu nagusiak Muxikeba-
rrin izango dira 20:00etatik aurrera. Irailaren 

12an, larunbata, baieztatu da Dulce Pontes 
fadista portugaldarrak parte hartuko duela, 
genero portugaldarreko pertsonaia esangu-
ratsuenetako batek. Igandean, hilak 13, Xal-
bador, Urepeleko artzaina ikuskizunak itxiko 
du jaialdia. Joxan Goikoetxeak zuzenduta, 
Fernando Aire Etxart Xalbador betsolari 
handiaren memoria goraipatuko da, haren 

heriotzaren 50. urteurrenean.

Doako kontzertuak Ereagan
Ereaga hondartzako aparkalekuan, 22:00etan, 
aurtengo edizioko hitzordu nabarmenetako bi 
izango dira. Irailaren 11n, ostirala, Celtas Cor-
tos, folk rockaren erreferentziazko taldeetako 
bat, Getxora iritsiko da, agertokietan 40 urte 
eman dituela ospatzeko.

Hurrengo egunean, hilaren 12an, larunbata, 
ETS-En Tol Sarmiento arabar talde ezaguna-
ren txanda izango da, azken urteotan Euskal 
Herritik kanpo arrakasta handia lortu duen 
euskal musikaren erreferentziazko taldea. Be-
deratzi disko atzean zituela, Iñigo Etxezarreta 
buru zuen taldeak leku nabarmena lortu du 
musika eszenan, eta auditorioak eta plazak 
betetzea lortu du, Luz Casal, Hontz, Josu Za-
bala, Alaitz eta Maider, Leire Martinez, Süne, 
Alfred, Eñaut Elorrieta, Green Valley, Dupla 
eta Maren artista eta taldeekin lankidetzan 
arituz, besteak beste.

Areetako Geltokiko plaza
Ereagako aparkalekuko emanaldiekin batera, 
Getxo Folk jaialdiak doako proposamen zaba-
la hartuko du, Areetako Geltokiko plazan.

Bertan, aurreko edizioetan bezala, kontzer-
tuak egingo dira goizez (13:00) eta arratsaldez 
(18:00), euskal, estatuko eta nazioarteko taldeen 
eskutik. Horietan, musika tradizionala eta ge-
nero, joera eta estiloak elkarren eskutik joaten 
dira, familiako publikoak eta Muxikebarrira 
edo gaueko kontzertuetara joaterik ez dutenek 
ere musikaz gozatzeko aukera izan dezaten.

Musikaren bidez ospitale-ingurunea 
gizatiartuz

Gorrondatxeren 
bideoklipa

Andrés Isasi Musika Eskolako piano ikasleek 
Soinuak ekimenean parte hartu dute berriki. 
Osakidetzaren proiektu bat da, ospitaleratuta-
ko pazienteei musikaren eta laguntza emozio-
nalaren bidez osasun-arreta humanizatzeko. 
Getxoko zentroko ikasleek hainbat jarduera 
eskaini zituzten Urdulizko Ospitaleko hainbat 
gunetan, eta onarpen bikaina izan zuen pa-
zienteen, senideen eta osasun arloko profesio-
nalen aldetik.

Pianoa eta ahotsa kalean
Gainera, ostiral honetan, maiatzaren 29an, 
16:00etatik 20:30era, 70 piano ikasle inguru 
arituko dira Muxikebarriko sarreran. 18:30etik 
19:00etara, Musika Hizkuntzako 40 haurrekin 
partekatuko dute agertokia.

Peio Mielgo eta Agatha Sánchez saritu dituzte
Bestalde, Peio Mielgo eta Agatha Sánchez 
Musika Eskolako piano ikasleak saritu dituz-

Gorrondatxe folk talde getxotarrak bideoklip 
berri bat argitaratu du, eta Getxo Kulturak 
3.000 euroko diru-laguntza eman dio, tokiko 
sorkuntza artistikoari laguntzeko, Getxoko Sor-
tzaileak deialdiaren barruan.

Itziar Martinezek, Esther Gabiolak eta David 
Melladok osatzen dute Niko Brochado buru 
duen taldea.

Nagore Cenizo eta Paul Urtiaga aktoreak pro-
tagonista dituen bideoklipa Gorrondatxe-Az-
korri hondartzan grabatu da eta YouTuben 
ikus daiteke: https://labur.eus/zsbrtbvr 

te maiatzaren 15etik 18ra Juan Crisóstomo de 
Arriaga Kontserbatorio Profesionalean egin-
dako Villa de Bilbao piano eta biolin lehiake-
taren 2. edizioan. Lehenengoak bigarren saria 
eskuratu zuen, B kategorian, eta bigarrenak 
hirugarrena, C kategorian.

Lehiaketa BILBOMATH proiektuaren 2M-Mate-
matikak eta Musika programaren barruan dago.



Marta Iraurgi, Julen Etxebarria eta Martin del Bustoren proposamenak, 
Getxoarte egoitza beketarako hautatuak

Adrian Rodriguez, Arenas Clubeko 
jokalari erregularrenaren saria

Gobela kiroldegiak eskolako 
saskibaloiaren festa hartuko du

Raspasen udako campusa

KIROLAK

Dominak Getxo Show-arentzat Getxo Kaiakaren arrakasta Dragoi Ontzian Nicolas Bastard Marokora
Nikole Atxutegi eta Sofia Sainz patinatzaileak, Club 
Show Getxokoak, Euskadiko txapeldunordeak dira 
alebin eta gazte kategorietan, hurrenez hurren, 
patinen gaineko dantza espezialitatean. Nikolek 
(argazkian bere entrenatzaile Olaia Tejadarekin), 
10 urte besterik ez dituela, denboraldi bikaina egin 
du. Sofiak, bestalde, dominaz gain bere marka per-
tsonalik onena lortu zuen euskal txapelketan.

Getxo Kaiaka piraguismo taldeak arrakasta handia 
lortu du maiatzaren erdialdean Galizian jokatu den 
200 eta 500 metroko Espainiako Dragoi-ontziko 
Kopan: parte hartu duen sei kategorietan 5 domina 
(urre 1, 3 zilar eta brontze 1) lortu ditu. Dragoi On-
tzia txinatar jatorriko piraguismo modalitate bat da, 
eta Getxo Kaiakakoa estropada ofizialetan lehia-
tzen den Euskadiko lehen txalupa eta bakarra da.

Nicolás Bastard, Abrako Marítimo itsas elkarteko 
(RCMA-RSC) José Luis de Ugarte Bela Eskolako 
estropadalaria, ekainean Marokon jokatuko den 
Optimist klaseko Munduko Txapelketarako sail-
katu da. Izan ere, Bastardek munduko txapelke-
tarako txartela lortu zuen Vigoko badiako uretan 
jokatu berri den Espainiako Kopako podiumeko 
hirugarren kaxoira igo baitzen.

Arenas Clubek egindako denbo-
raldi bikainari amaiera emateko, 
Adrián Rodríguez Verde-k Gorri-
beltzak Trofeoa irabazi du, talde-
ko jokalari erregularrenaren saria. 
Adrianek merezitako saria jaso 
zuen Fadurako zelaian Zamo-
raren aurka jokatu zuen partida 
amaitu ondoren, Juanma Velas-
coren eskutik. Juanma Velasco 
Arenaseko 1 zenbakiko bazkide 
eta garaikurra asmatu duen zale 
taldeko kidea da, garaikurraren 
izen bera duen taldea. Eskultura, 
aurreko asteko argitalpenean ira-
garri genuen bezala, Joseba Go-
tzon artistak diseinatu du.
Historikoaren denboraldi amaiera 

Eskolako saskibaloiaren jaiak, 
Saskibaloi Jaia 2026, 2025/26 ikas-
turteari amaiera emango dio da-
torren larunbatean, ekainak 6, 
Gobelako kiroldegian. Ekitaldia 
Bizkaiko Saskibaloi Federazioak 
antolatzen du Getxo Saskibaloi 
Klubaren eta Getxo Kirolaken la-

guntzarekin. Parte hartzeko mo-
dalitatea 3x3 erakoa izango da, eta 
taldeek gutxienez 3 parte-hartzai-
le eta gehienez 4 izango dituzte. 
Partidak goizeko eta arratsaldeko 
saioetan jokatuko dira, kategorien 
arabera. Partida batzuk Gobela 
ikastolan jokatuko dira.

Raspas Summer Row Camp da Aree-
tako arraun taldeak uda honetara-
ko egiten duen proposamena. 10 
eta 16 urte bitarteko gazteentzako 
campusa da, kirola, itsasoa, biziki-
detza eta aire zabaleko jarduerak 
konbinatzen dituena. Hiru txanda-

tan egingo da: uztaileko bigarren 
eta azken astean eta abuztuko biga-
rrenean. Talde txikiak osatuko dira 
(gehienez 10 lagun) eta ezinbesteko 
baldintza bakarra igeri egiten jaki-
tea da.
Informazioa: 637 256 613 (Izaskun).

bikaina izan da, garaipen garran-
tzitsu batekin eta TikiToki Zen-
troan egin zen amaierako festa 
batekin.

Getxoarte 2026 Egoitza Beken zaz-
pigarren edizioko epaimahaiak 
Marta Iraurgi, Julen Etxebarria 
eta Martin del Bustoren ikerketa 
proiektuak aukeratu ditu. Horiek 
Romo Kultur Etxeko egoitza artis-
tiko batean egingo dituzte dato-
zen asteetan, eta Getxoko hainbat 
kolektibo eta elkarterekin lankide-
tzan arituko dira.

Bakoitzak 5.000 euro jasoko ditu 
bere ikerketetarako. Gainera, lana 
amaitu ondoren, proiektuetako 
bat aukeratuko da erakusketa mo-
duan gauzatzeko. Erakusketa hori 
zentro bereko erakusketa-aretoan 
erakutsiko da azaroan. Azken fase 
horretarako, 10.000 euroko zuzki-
dura gehigarria bideratuko da.

Marta Iraurgiren proiektuak, 
Habitar la demora, esplorazio 
artistiko eta kolektibo bat propo-
satzen du, Getxoko hiri-espazioa 
hainbat gorputzek beren egoere-
tatik nola hautematen eta zehar-

katzen duten azaltzeko. ASEBIER 
kolektiboarekin batera, udale-
rriko “kartografia sentikor” bati 
forma emango dioten argazkiak, 
objektuak, oharrak eta erregistro 
grafikoak bilduko dira. Material 
horiekin, gero gailu artistiko bat 
eraikiko da.

El tercer paisaje (II), Julen Etxeba-
rriaren proiektuak, Omako baso 
margotuaren eraldaketa ekolo-
gikoari eta materialari buruzko 
ikerketa artistiko bat proposatzen 
du, Microsphaerella dearnessii 
onddoak eragindako infekzioa 
abiapuntutzat hartuta. Izen be-

reko film labur esperimentaletik 
abiatuta, artistak zinema dimen-
tsio eskultoriko eta instalatibo 
baterantz hedatu nahi du. ARGIA 
Fundazioarekin lankidetzan ari-
tuko da, zinema esperimentaleko 
tailerrak eginez, Getxoko paisaia 
marjinaletan ibiliz eta material na-
turalekin eta film analogikoarekin 
taldeko esku-hartzeak eginez.

Closer, Martin del Bustoren proiek-
tuak, 200 postal fotografikoren 
bidez, Getxori beste begirada bat 
eskaini nahi dio. Paisaia edo mo-
numentu ezagunak erakutsi beha-
rrean, tailer, denda eta tabernetako 
xehetasun intimo eta hurbiletan 
zentratzen da, baita horiei eusten 
dieten pertsonenetan ere. Makro 
estiloko irudiek testurak, keinu txi-
kiak eta eguneroko uneak lehenes-
ten dituzte, udalerriko puzzle emo-
zional bati prestakuntza emateko. 
Merkatariak eta ostalariak gonbida-
tuko ditu ikus-entzunezko irudi eta 
klipen aukeraketan parte hartzera.



HIRU MOZIO GETXO HOBETZEKO: MUGIKORTASUNA, ESKOLA PUBLIKOA  
ETA USATEGI ZAINTZEA

Udal talde politikoen iritzia
 GETXO, KULTURA-ABANGOARDIA ETA SUSTRAIEKIKO ERRESPETUA

BIOTZ ALAI PLAZA BIZIBERRITZEA: SEGURUAGO ETA BERDEAGOA

USATEGI BERRIRO 
IREKITZEA

BER EAK

GAZTEEN AISIALDIRAKO GUNE BERRIA ALGORTAN

Urteak daramatzagu Algortako “Biotz 
Alai”  plazaren biziberritzea eskatzen 
hura bizilagunentzako gune erabilga-
rri bihurtzeko. Espazio hori eraldatu 
nahi dugu gune eroso eta erakargarri 
bihurtzeko familiak, gazteak eta adi-
neko pertsonak bertan elkartu daite-
zen. Hiri-altzariek eta landarediak 
plazaren estetika eta plazaren funtzio-
nalitatea eta ingurumen-kalitatea ho-
betuko lituzkete. Horregatik, jarduke-
ta horrek klima-babesleku paregabea 
sortuko luke gero eta beroagoak diren 
uda-hilabeteei aurre egiteko; izan ere, 
zuhaitzak eta berdeguneak gehitzeak 

itzala sortzen laguntzen du, eta horrek 
sentsazio termikoa txikiagotu eta ten-
peratura altuko egunetan espazio as-
koz atseginagoa bihurtuko luke bertan 
paseatzeko eta atseden hartzeko. Hala 
ere, Udalak ez dio jaramonik egiten 
ez proposamen horri ezta bizilagu-
nen eskariei ere. Horri guztiari gehitu 
behar zaio inguruko bizilagunen kez-
ka ere; gaur egun toki horretan segur-
tasun-falta izugarria dago, bereziki 
gauez. Jende gutxi ibiltzen den gunea 
da, eta horrek segurtasun-gabezia 
izatearen SENTSAZIOA sortzen du.  
#Andrade2027

Saltándose la legalidad, el PNV impidió 
el pasado jueves la creación de una comi-
sión que investigue el derribo del palacete 
Irurak Bat y el funcionamiento del Área 
de Urbanismo. Como el PP: cuando no les 
favorece, se saltan la ley. Seguiremos insis-
tiendo. Getxo no se puede permitir seguir 
perdiendo patrimonio y que el desempeño 
de Urbanismo sea tan irregular. Pediremos 
responsabilidades políticas.

Maiatzeko osoko bilkurari begira, hiru 
mozio aurkeztuko ditugu Getxoko 
Udalean: auzotaxi zerbitzua martxan 
jartzeko proposamena, eskola publi-
koaren plangintza eta koordinazioa ho-
betzeko ekimena eta Algortako Usategi 
parkea zaindu eta mantentzeko plana. 
Azken urteotan hainbat proposamen 
egin ditugu Getxoko mugikortasuna 
hobetzeko: bidegorriak handitzea, oi-
nezkoentzako guneak zabaltzea edo 
Herribusa martxan jartzea, besteak 
beste. Zentzu horretan, pozten gaitu 
Herribusaren proiektu pilotua lizita-
zio fasean dagoela, nahiz eta urteetako 

beharra izan. 
Hala ere, uste dugu Herribusa eta auzo-
taxia guztiz bateragarriak direla. Herri-
busa mugikortasun orokorra hobetzeko 
tresna izango den bitartean, auzotaxia 
zerbitzu sozial osagarri bat izango li-
tzateke, bereziki adinekoentzat, mu-
gikortasun urriko pertsonentzat edo 
dependentzia egoeran dauden herrita-
rrentzat.
Bigarren mozioan Getxoko eskola pu-
blikoaren egoera jarriko dugu erdigu-
nean. Azken urteetan hainbat ikaste-
txek udalarekin koordinazio arazoak 
izan dituzte, eta hezkuntza komunita-

teak askotan salatu du eskaerei ez zaie-
la behar bezala erantzuten. 
Gure ustez, udalaren eta ikastetxeen 
arteko harremana askotan inprobisa-
zioan oinarritu da, eta ez da egon be-
netako planifikazio partekaturik. Ho-
rren ondorioz, zuzendaritzek, guraso 
elkarteek eta familiek askotan sentitu 
dute euren eskaerak ez direla entzu-
nak izan.
Horregatik, udalaren, ikastetxeeta-
ko zuzendaritzen eta familien arte-
ko koordinazioa indartzea eskatuko 
dugu.
Hirugarren mozioan Algortako Usategi 

parkea zaintzea eta mantentzea propo-
satuko dugu. Usategi Algortako espa-
zio berezienetako bat dela uste dugu, 
baina azken urteetan mantentze gabe-
ziak nabarmendu dira.
Hala ere, argi utzi nahi dugu ez dugu-
la eraberritze agresiborik nahi. Usate-
giren nortasuna mantendu behar da, 
espazioaren izaera naturala eta paisaia 
balioa errespetatuz.
Gure ustez, hiru mozio hauek Getxok 
behar duen herri eredua irudikatzen 
dute: herritarren eguneroko beharrei 
erantzungo dien udalerri zainduago, 
irisgarriago eta bizigarriago bat.

Udaberria aurrera doa, eta ikusgarri da 
egutegian: ugariak dira ekitaldiak, jaiak, 
kontzertuak,jarduera soziokulturalak… 
Udaberrian loratzen ari dira EAJ-PNV al-
derdiak Getxoko auzokideekin hartu di-
tuen konpromisoak. Hauxe esan genuen: 
“Getxo, euskararekin, gure kulturarekin 
eta ohiturekin konprometituta. Kultura- 
eta sormen-industrien abangoardia, berri-
kuntza eta tradizioa ardatz izango dira eta, 
horrez gain, auzoetara hurbilduko dugu 
jarduera”. Eta hala izan da. Andra Mariko 
San Isidro jaietan egon gara. Ia-ia hasiera 
eman diote egun luzeago eta eguzkitsua-
goez gozatzeko garaiari. Gainera, aukera 
aparta izan dira txikiek zein helduek gure 
kale, plaza eta auzoetan kultura-jarduera 
ugariz gozatzeko.
Dagoeneko Getxo Eszena Kalean ekime-
naz gozatzen ari gara; larunbatero arra-
tsaldez ikuskizun benetan harrigarriak 
izaten ditugu Areetako Geltokiko plazan. 

Igande eguerdietan, gure familiakoekin 
eta lagunekin elkartzen garenean, musi-
ka-eskaintza izugarria izaten dugu Krista-
lezko Kioskoan, Algortako Musika Esko-
laren eskutik.
Horrez gain, Getxo kulturaz, abangoar-
diaz, tradizioz eta sormenez betetzen da 
jazz-, folklore-, habanera- edo folk-jaialdi 
garrantzitsuekin, jaiekin, udan liburute-
giek izaten dituzten programazioekin, 
gure dantza- eta musika-taldeen alardee-
kin, bertso-saioekin eta bestelako hamaika 
ekitaldirekin. Horren adibide dira udan 
Ereaga hondartzan izango ditugun kon-
tzertuak: Getxora gerturatuko dira En Tol 
Sarmiento (ETS) talde arabarra, eta Celtas 
Cortos talde klasikoa.
Maiatzaren 2an hasita eta uda osoan zehar, 
Muxikebarrin ikusi ahal izango ditugu ia 
60 ikuskizun: antzerkiak, dantza-emanal-
diak, kontzertuak, umeentzako ekitaldiak 
edo bertso-saioak.

Gure konpromisoan nabarmendu genuen 
bezala, EAJ-PNV udal-taldeak Getxorekin 
duen konpromisoan, Getxoko kultura-el-
karteentzako laguntzak sustatzen jarraitu 
dugu, nabarmen hobetu den dirulagun-
tza-deialdiaren bidez. Getxoko kulturaren 
arloko kolektiboek aukera gehiago izan 
ditzaten, ohiko laguntzez gain, aurten di-
rulaguntzak gehitu dira jantzi artistikoak 
erosteko, baita mugikortasun-gastuei 
aurre egiteko ere, gure kultura eragileek 
Euskaditik kanpora joan behar dutenean. 
Hala, gure kultur proposamena beste leku 
batzuetan ere gozatzeko aukera eskain-
tzen dugu. Elkarteek ekainaren  8ra arte 
eskatu ahal izango dituzte dirulaguntza 
horiek.
Kaleen, abangoardiaren eta sormenaren 
harira, nabarmendu beharrekoa da “Mi-
ren Larrea” horma-irudien sariaren deial-
dia. Aiboa inguruko Euskal Herria kaleko 
zubian egingo da horma-irudi proposa-

Usategik itxita jarraitzen du hamaika ur-
teren ostean. Herritarrentzat erabilgarria 
den eredu batekin ireki nahi dugu: kul-
tura- eta gizarte-jarduera publikoak har-
tzeko kafetegia, gizarteratze- eta lanera-
tze-enpresa batek kudeatutakoa. Parte 
hartzeko prozesua proposatzen dugu, 
erabilerak definitu eta erabiliko den eki-
pamendu publikoa egokitzeko. Itzul die-
zazkiogun espazio publikoak herriari.

PSE-EE alderdikook lan egiten dugu Ge-
txoko gazteek gero eta espazio hobeak 
izateko horietan elkartu, gozatu, ikasi 
eta partekatu ahal izateko. Horregatik, 
Alderdi Sozialistak kudeatzen duen Gaz-
teria  Zerbitzutik, Algortako Gaztelekua 
beste kokapen batera eramango dugu: 
Algortako Merkatura, kale-mailan egon-
go dena. Espazio zabalagoa eta irisgarria-
goa izango da, eta jarduerak, tailerrak, 

talde-lanak eta era guztietako planak egi-
teko aukera gehiago eskainiko du. 
Gazteleku berriak honako hauek izango 
ditu: ordenagailuak, tailerrak egiteko gu-
neak, bideojokoak, mahai-futbola, ping-
-ponga eta elkartu, ondo pasatu eta parte 
hartzeko pentsatutako jarduera ugari. 
Izan ere, elkartzea, esperientziak parte-
katzea, gauza berriak ikastea eta biziki-
detza ere badira haztearen parte. 

PSE-EE taldetik zuen alde lanean jarrai-
tu nahi dugu, gure gazteen alde, gustura 
eta seguru sentituko zareten lekuak izan 
ditzazuen, eta giro ona eta parte hartze-
ko gogoa izan ditzazuen leku horietan. 
Azken finean, Getxok belaunaldi guz-
tiak entzutea, zaintzea eta barne hartzea 
nahi dugu, baita belaunaldi guztientza-
ko topaketa eta elkarbizitzarako aukera 
gehiago sortzea ere.

men bat, esku-hartze artistikoaren proiek-
tu-proposamena izango dena. 
Kalitatezko kultura gure kale, plaza eta 
auzoetan. Konpromisoa bete dugu.

LEHEN ORAIN


